
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաuտանի Հանրապետության կառավարության 2001 թվականի ապրիլի 12-ի <<Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին>> N 286 որոշման մեջ կատարել հետևյալ լրացումները`
1) Որոշման 1-ին կետով հաստատված կարգի 4-րդ կետում <<աճեցված բերքը հավաքելուց հետո:>> բառերից հետո լրացնել <<Բացառությամբ ընդերքօգտագործման համար տրամադրված հողամասերի:>> բառերը: 

2) Որոշման 1-ին կետով հաստատված կարգը լրացնել նոր 4.1, 4.2, 4.3, 4.4, 4.5 և 4.6 կետերով հետևյալ բովանդակությամբ. 
<<
4.1. Բացառությամբ անտառային նշանակության հողերի, ընդերքի հանքարդյունահանման իրավունքով և աշխատանքներով ծանրաբեռնված պետական և համայնքային սեփականություն հանդիսացող հողամասի նպատակային նշանակությունը համարվում է փոփոխված արդյունաբերության, ընդերքօգտագործման և այլ արտադրական նշանակության հողամասի`լեռնահատկացման ակտի տրամադրման պահից, լեռնահատկացման ակտով սահմանված չափով և սահմաններով, ինչը արտացոլվում է  հողային ֆոնդի ընթացիկ հաշվառման տվյալներում և ամենամյա հողային հաշվեկշիռներում: 


4.2. Անտառային հողերի նպատակային նշանակության փոփոխման համար հողամասի սեփականատիրոջ դիմումի հիման վրա, որին կցվում է  լեռնահատկացման ակտի ընթեռնելի պատճեն, տարածքային կառավարման նախարարությունը` եռօրյա ժամկետում, կազմում է հողամասի նպատակային նշանակության փոփոխման վերաբերյալ որոշման նախագիծ, լեռնահատկացման ակտով սահմանված չափով և սահմաններով և որպես շահագրգիռ կողմ ներկայացնում համապատասխան համայնքին և Հայաստանի Հանրապետության բնապահպանության նախարարությանը, <<Իրավական ակտերի մասին>> ՀՀ օրենքի և Հայաստանի Հանրապետության Նախագահի 2007 թ. հուլիսի 18-ի ՆՀ-174-Ն հրամանագրով սահմանված կարգով` հնգօրյա ժամկետում, համաձայնեցման: Եթե համապատասխան համայնքը, հնգօրյա ժամկետում, կարծիք չի տալիս նախագծի վերաբեյալ, ապա հողամասի նպատակային նշանակության փոփոխումը համարվում է համաձայնեցված:


4.3. Տարածքային կառավարման նախարարությունը կարծիքներն ստանալուց հետո` եռօրյա ժամկետում, ամփոփում է ստացված կարծիքներն ու առաջարկությունները, անհրաժեշտության դեպքում հողամասի նպատակային նշանակության փոփոխման որոշման նախագծում կատարում է համապատասխան փոփոխություններ և ներկայացնում Հայաստանի Հանրապետության կառավարության աշխատակազմ:
4.4. Քաղաքացիների և իրավաբանական անձանց սեփականություն հանդիսացող, հանքարդյունահանման իրավունքով և աշխատանքներով ծանրաբեռնված, սահմանված կարգով տրամադրված լեռնահատկացման ակտով հողամասերի նպատակային նշանակության փոփոխման համար հողամասի սեփականատերը դիմում է համապատասխան համայնքի տեղական ինքնակառավարման մարմնին:

4.5. Դիմելուց հետո` տասնհինգ օրվա ընթացքում, դիմումին չպատասխանելու կամ բացասական պատասխանի դեպքում հողամասի սեփականատերը կարող է հողամասի նպատակային նշանակությունը փոփոխելու դիմում ներկայացնել Հայաստանի Հանրապետության տարածքային կառավարման նախարարություն:

4.6. Հանրապետության տարածքային կառավարման նախարարությունը մակագրված դիմումին ընթացք է տալիս սույն որոշման 4.2-րդ կետում սահմանված կարգով, միաժամանակ համաձայնեցնելով նաև համապատասխան համայնքի տեղական ինքնակառավարման մարմնի հետ: Սույն որոշման 4.2-րդ կետում սահմանված ժամկետներում կարծիք չներկայացնելու դեպքում հողամասի նպատակային նշանակության փոփոխումն համարվում է համաձայնեցված:  >>
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ   12-Ի N 286 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՆԱԽԱԳԾԻ ՎԵՐԱԲԵՐՅԱԼ

Ներկայացված որոշման նախագիծը հնարավորություն է տալիս ընդերքօգտագործման ոլորտում գործող տնտեսվարող սուբյեկտներին առանց ավելնորդ վարչարարության և ժամանակի կորստի լուծել այլ նպատակային նշանակության հողամասերն արդյունաբերության, ընդերքօգտագործման և արտադրական նշանակության հողամասերի փոփոխելու խնդիրը: Այժմ ոլորտում առկա է հակասություն: Եթե տնտեսվարող սուբյեկտն անցել է Ընդերքի մասին ՀՀ օրենսգրքով և Կոնցեսիայի մասին ՀՀ օրենքով նախատեսված բոլոր ընթացակարգերը, կնքվել է համապատասխան լիցենզիային պայմանագիր  և դրա հիման վրա տրամադրվել է նաև լեռնահատկացման ակտ, ապա դա նշանակում է, որ պետությունն արդեն իսկ ճանաչում է նրա հանքային իրավունքը: Այդ առումով տնտեսվարողի համար պետք է ստեղծվի համապատասխան միջավայր, հնարավորինս բացառելով կոռուպցիոն ռիսկերը, իր հանքային իրավունքն օրենքի շրջանակներում իրացնելու համար:  
ՏԵՂԵԿԱՆՔ

< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի<<ՊԵՏԱԿԱՆ և ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԵՐԻ ՕՏԱՐՄԱՆ, ԿԱՌՈՒՑԱՊԱՏՄԱՆ ԻՐԱՎՈՒՆՔԻ և ՕԳՏԱԳՈՐԾՄԱՆ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ>>  N 286 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
      Հայաuտանի Հանրապետության կառավարության 2001 թվականի ապրիլի 12-ի <<Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին>> N 286 որոշման մեջ լրացումներ կատարելու մասին որոշման նախագծի ընդունումից հետո այլ իրավական ակտերում  փոփոխություններ կամ լրացումներ  չեն առաջանում:
ՏԵՂԵԿԱՆՔ

< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի<<ՊԵՏԱԿԱՆ և ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԵՐԻ ՕՏԱՐՄԱՆ, ԿԱՌՈՒՑԱՊԱՏՄԱՆ ԻՐԱՎՈՒՆՔԻ և ՕԳՏԱԳՈՐԾՄԱՆ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ>>  N 286 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՈՐՈՇՄԱՆ ՆԱԽԱԳԾԻ ԸՆԴՈՒՄՆԱ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
      Հայաuտանի Հանրապետության կառավարության 2001 թվականի ապրիլի 12-ի <<Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին>> N 286 որոշման մեջ լրացումներ կատարելու մասին որոշումը կնպաստի համայնքների բյուջեներում եկամտի ավելացմանը:
